
Auk þessa skal sjeð fyrir nauðsynlegri tímakenslu og búnaðarkenslu 

7. júní vig vornámsskeiðin, annað hvort með aðstoð forstöðumanns gróðrarstöðvar 

25 
21. júní 

þeirrar, sem á Eiðum er, eða á annan veg. 

Eftir þessu eiga allir hlutaðeigendur sjer að hegða. 

Gefið í Reykjavík, 27. júní 1921. 

Undir Vorri konunglegu hendi og innsigli. 

Christian R. 
(L. S.) 

Jón Magnússon. 

Lög 

einkaleyfi handa Háskóla Íslands til útgáfu almanaks. 

Vjer Christian hinn Tíundi, af guðs náð konungur Íslands og Danmerkur, 

Vinda og Gauta, hertogi í Sljesvík, Holtsetalandi, Stórmæri, Þjettmerski, 

Láenborg og Aldinborg, 

Gjörum kunnugt: Alþingi hefir fallist á lög þessi og Vjer staðfest þau 

með samþykki Voru: 

1. gr. 

Háskóli Íslands skal hafa einkarjett til þess að gefa út og selja eða af- 

henda með öðrum hætti almanök og dagatöl á Íslandi. 

2. gr. 

Háskólaráðið sjer um útreikning almanaksins, útgáfu þess og sölu. Það 

heldur reikning yfir tekjur og gjöld af útgáfunni og birtir hann árlega í Árbók 

Háskólans, endurskoðaðan af hálfu Háskólans, með sama hætti sem ársreikn- 

ingur Háskólans. 

ð. gr. 

Háskólaráðinu er skylt að gefa almanak út árlega, í nægilega mörgum 

eintökum og svo snemma, að almenningur eigi þess kost að afla sjer þess

fyrir ár það, sem í hönd fer, hjá útsölumönnum í hverri sýslu eða kaupstað 

fyrir hver áramót. 

4. gr. 

Ráðherra ákveður verð almanaka Háskólans, eftir tillögum Háskóla- 

5. gr. 

Það er brot á einkarjetti Háskólans samkvæmt 1. gr., ef maður: 

1. Flytur inn í landið til sölu eða afhendingar með öðrum hætti önnur al- 

manök eða dagatöl en þau, er í 1. gr. segir. 

2. Selur hjer í landi eða afhendir með öðru móti önnur almanök eða daga- 

töl en þau, sem einkarjettur Háskólans nær til. 

3. Gefur út hjer á landi á prenti eða með öðrum hætti almanök eða daga- 

töl eða kafla úr þeim. 

4. Prentar upp eða fjölritar almanök Háskólans eða dagatöl, eða kafla úr 

þeim, til þess að selja eða láta af hendi með öðrum hætti. 

6. gr. 

Ráðherra getur, eftir tillögum Háskólaráðs, leyft að gefa út dagatöl 

og þess konar bækur eða töflur, svo og að flytja inn í landið útlend almanök 

eða dagatöl, enda greiði útgefandi eða innflytjandi gjald, sem ráðherra 

ákveður eftir tillögum Háskólaráðs, til Háskólans af hverju eintaki, sem hann 

gefur út eða flytur inn, og sje nægt eftirlit með því, að eintakafjöldi sje rjett 

tilgreindur og að leyfi verði ekki notað á annan hátt en til er ætlast. 

Heimilt er og að taka kafla úr erlendum almanökum eða almanaki 

Háskólans í vísindarit eða kenslubækur og þess konar rit til skýringar, einnig 

að flytja inn í landið og selja samskonar útlend rit með köflum úr almanök- 

um, enda imegi þeir teljast, að dómi ráðherra, að eins óverulgur hluti ritsins 

eða bókarinnar. 

7. gr. 

Fyrir brot samkvæmt 5. gr. skal refsa með sektum frá 100—-2000 kr. 

ef það er framið af ásetningi eða gáleysi, enda liggi ekki þyngri refsing við 

að öðrum lögum. 

Sektir má taka fjárnámi. 

Leggja skal þegar hald á rit þau, sem ólöglega hafa verið flutt til 

landsins, gefin hjer út eða seld eða af hendi látin samkvæmt 5. gr., og skal 
síðan gera þau upptæk með dómi. 

Skaðabætur skal hver sá greiða, sem sekur verður eftir 5. gr. Miða 

skal bætur, ef því verður við komið, við samanlagt söluverð ólöglegra seldra

eða afhentra eintaka, að frádregnum hæfilegum sölulaunum. Ella skal ákveða 

Í bætur eftir atvikum. 

8. gr. 

Nú ná íslenskir dómstólar ekki til þess manns, sem brotlegur hefir 

orðið samkvæmt 5. gr., vegna vistar hans erlendis, og skal þá sá svara til sakar, 

til refsingar eða skaðabóta, sem óheimilt samkvæmt 5. gr. geymir hjer, selur 

eða afhendir eða prentar eða fjölritar rit, eða kafla úr þeim. Ráðherra kveð- 

ur á um það, hvern skuli sækja, ef um fleiri er að velja, eða hvort fleiri menn 

en einn skuli sækja fyrir sama brot. 

9. gr. 

Mál útaf brotum samkvæmt 5. gr., sbr. 7. og 8. gr., skal eigi höfða, nema 

Háskólaráðið krefjist þess. Fara skulu málin að hætti almennra lögreglumála. 

Refsikrafa samkvæmt lögum þessum fyrnist á árs fresti frá því er 

rektor Háskólans varð kunnugt um, hver brots er valdur, og aldrei skal dæma 

til refsingar fyrir brot á lögum þessum, ef 2 ár líða svo frá því er brotið er 

gegn þeim, að mál hefir ekki verið höfðað. 

10. gr. 

Hreinan arð af útgáfu almanaka ár hvert, skaðabætur og sektir fyrir 

brot á einkarjettinum, andvirði upptækra rita og gjöld samkvæmt 6. gr. skal 

leggja í sjerstakan sjóð, sem Almanakssjóður heiti, og stjórnar Háskólaráðið 

honum. Skal verja vöxtum sjóðsins, þegar innstæðan þykir hafa vaxið nægi- 

lega til eflingar stærðfræðisvísindum á Íslandi. 

11. gr. 

Háskólaráðið semur og ráðherra staðfestir reglur, þar sem nánar verð- 

ur kvéðið á um tilhögun almanaksins, hvað í það skuli taka og hvernig 

útgáfu þess og útsölu skuli haga. Með sama hætti skal setja reglur um með- 

ferð Almanakssjóðsins og um annað, sem lýtur að framkvæmd laga þessara 

og eigi er látið um mælt í þeim. 

12. gr. 

Einkarjettur sá, sem um ræðir í 1. gr. byrjar á útgáfu almanaks 

fyrir árið 1993.

13. gr. 25 

Með lögum þessum er úr gildi feldur VII. kafli tilsk. 3. febr. 1836, ?7. júní 

svo og önnur fyrirmæli í lögum, sem koma kynnu í bága við lög þessi. 

Eftir þessu eiga allir hlutaðeigendur sjer að hegða. 

Gefið í Reykjavík, 27. júní 1921. 

Undir Vorri konunglegu hendi og innsigli. 

Christian R. 
(L. S.). 

Jón Maanússon. 

Lög a 
um 

sölu á landspildu, tilheyrandi Þingeyraklanstursprestakalli, 
til Blönduóshrepps. 

Vjer Christian hinn Tíundi, af guðs náð konungur Íslands og Danmerkur, 

Vinda og Gauta, hertogi í Sljesvík, Holtsetalandi, Stórmæri, Þjettmerski, 

Láenborg og Aldinborg, 

Gjörum kunnugt: Alþingi hefir fallist á lög þessi og Vjer staðfest þan 

með samþykki Voru: 

Ríkisstjórninni veitist heimild til að selja Blönduóshreppi landspildu 

þá, tilheyrandi Þingeyraklaustursprestakalli, sem er milli lands jarðarinnar 

Hjaltabakka og lands Blöndnóskauptúns. Við land Blönduóskauptúns ræður 

merkjum svo nefnd Neðribrekka, sem er sunnan við Blönduóskauptún, eins oe hún 
stefnir vestur til sjávar og upp á akbrautina, og þá akbrautin út að Blöndubrú. 

Eftir þessu eiga allir hlutaðeigendur sjer að hegða. 

Gefið í Reykjavík, 27. júní 1921. 

Undir Vorri konunglegu hendi og innsigli. 

Christian R. 
(L. SJ) 

Jón Magnússon.


